
Obubaka bwa Katikkiro wa Buganda 

M batuusaako okulamusa kwange, okwa gavumenti ya 

Ssaabasajja Kabaka, wamu n’okw’Obwakabaka bwa 

Buganda bwonna. 
 

Nga bwe mumanyi obulungi, Ssaabasajja Kabaka Ronald 
Muwenda Mutebi II yatuula ku Nnamulondo, kati emyaka 31 
eggyakayita. Ekimu ku bibala ebivudde mu Matikkira ga Kaba-
ka kwe kukumaakuma abaana ba Nnambi, yonna gye bali 
n’okubakwasisa ekkubo erinazza Buganda ku Ntikko. 
 
Nkakasa mwenna mukimanyi nti Kabaka amaze ebbanga lino 
lyonna ng’atukuutira okubeera obumu, ate ng’obumu ye 
Nsonga ya Buganda Ssemasonga ey’Okutaano. 

Bwe tubeera obumu, obuwanguzi tujja kubutuukako kubanga 
omulabe abulwa w’ayita. Mu ngeri yeemu, bwe tuba obumu 
tuwangana amagezi; tubeeragana; tuyambagana, ne tukola 
ebyo ebitugasa buli omu ku lulwe, ate era ng’Eggwanga. 
 

Olw’okwagala okunyweza obumu mu bantu ba Kabaka, kye 
tuvudde tugunjaawo Ttabamiruka ono owa Bulaaya, 
kituyambe okuwuliziganyanga ne baganda baffe, ssaako ne 
bannyinaffe, ababeera ku ssemazinga wa Bulaaya.  Mu 
nteekateeka eno, tujja kubakyaliranga mu ngeri entongole 
omulundi gumu buli luvannyuma lwa myaka ebiri, mu 
mawanga ag’enjawulo mmwe ge munaaba mulonze, tubama-
nyise ebifa eka, ate naffe tutegeere embeera gyemubeeramu. 
 

Nneebaza nnyo Abaami ba Kabaka n’abakungu mu bitongole 
ebitali bimu abaweereza ku mitendera egy’enjawulo ku 
ssemazinga onno owa Bulaaya, olw’omulimu gwe bakola ate 
n’okukola ng’olutindo wakati wammwe, ne Mengo ate ne 
Buganda yonna. 
 

Mbasaba mu bakozese, basobole okubatuusaako enteekatee-
ka z’Obwakabaka wamu n’amawulire agafa Embuga. 
 

Mbasaba mufube nnyo okutegeera obuwangwa n’ennono 
zaffe era n’okulaba nti abaana baffe abazaaliddwa eno e Bu-
laaya tebeerabira ka wamu n’okubayigiriza olulimi Oluganda. 
 

Mbaagaliza enteekateeka ya Ttabamiruka wa Bulaaya ennun-
gi ebbanga lyonna.  
 

Ssaabasajja Kabaka Awangaale…….nga n’Enkumbi ku  
Bbega! 
 
Charles Peter Mayiga   
KATIKKIRO.  

A babaka ba Ssaabasajja Kabaka n’abantu be aba-

wangaalira e bunaayira naddala e Bulaaya, mbal-

amusizza era mbeebaza okuba n’obumu obututuusizza ku 

buwanguzi obw’okubeera ne Ttabamiruka asoose ku lukalu 

lwa Bulaaya. 
 

Twebaza nnyo Ssaabasajja Kabaka olw’enteekateeka zonna 
z’alina eri abantu be mu Buganda ne wabweru wa Buganda. 
Enteekateeka ezo mwemuvudde ne Ttabamiruka wa Bulaaya 
asookedde ddala (Buganda Bumu Europe Convention 
BBECO). Nga Minisitule y’ensonga za Buganda ebweru, 
twebaza Kamalabyonna Charles Peter Mayiga olw’okussa mu 
nkola okwolesebwa kwa Kabaka okulaba nga abantube mu 
nsi yonna bamubeera kumpi era nga batuukiriza obuvunanyiz-
ibwa bwabwe eri Obwakabaka bwabwe. 
 

Ttabamiruka wa Bulaaya y’entabiro esoose eyolukungaana 
lw’Abaami ba Ssaabasajja Kabaka n’abantu bonna abava mu 
Buganda, abalina akakwate ku Buganda wamu n’abagaliza 
Buganda okugenda mu maaso. 
 
Ttabamiruka wa Buganda e Bulaaya ono tumulinamu essuubi 
okwongera okugatta Abaami ba Ssaabasajja Kabaka n’abantu 
bonna abava mu Buganda n’abalina akakwate ku Buganda 
ssaako abaagaliza Buganda okugenda mu maaso. Mu ngeri 
yeemu, tetulina kubuusabuusa nti ajja kubasobozesa nga 
okufuna amawulire agakwata ku Kabaka n’ensi yaffe mu bitu-
ufu ssaako okwongera omuzinzi mu kaweefube w’okuzza 
Buganda ku Ntikko 
  

Twebaza abantu ba Ssaabasajja abawangaalira mu Bulaaya, 
olw’amaanyi ge bateeka mu nteekateeka z’Obwakabaka oku-
laba nti ziteekebwa mu nkola naddala nga muno mwemuli; 
okugula satifiketi z’Obwakabaka, okwenyigira mu nteekatee-
ka z’emisinde gy’amazaalibwa ga Ssaabasajja Kabaka nga 
mugula emijoozi, enteekateeka z’amatikkira n’endala eziva e 
Mmengo. 
 

Minisitule y’ensonga za Buganda ebweru evunanyizibwa oku-
bayunga ku nteekateeka z’Obwakabaka eziganyula abantu 
be; okugeza okutumbula olulimi n’obuwangwa bwaffe yonna 
gyemubeera, okuyambagana n’okunyweza obumu, okuman-
yanga agafa embuga ate mu budde, okunyweza obumu 
ssaako n’okubayunga obulungi ku nsi yammwe ebbanga lyon-
na. 
 

Nkubiriza abantu ba Ssaabasajja wabweru wa Buganda, oku-
beera ababaka ab’ensa eri abantu gye bawangaalira, okuku-
uma ennono za Buganda ate n’okufuba okuyiga embeera z’a-
bantu okusobola okukulaakulanya ekitundu gye bali wamu 
n’okutwala Buganda ku Ntikko.  
 

Nga mmaliriza, mbasaba mwefumiitirizenga ku bubaka Ssaa-
basajja Kabaka bweyatuwa mu kujjukira amatikkira ge 
ag’omulundi ogwa 31. Yeebaza nnyo abantu be ababeera e 
bunaayira olw’okulaga omukwano eri Kabaka n’Obwakabaka. 
Yasaba bulijjo okukozesanga obuntubulamu n’okutambulira 
nga mu nnono zaffe nga twoleka omukwano ogwo. 
 

Mbaagaliza okwegatta okw’obuwanguzi n’ebibala ebibeerera 
mu kaweefube ono atandise okutambulira awamu ng’abantu 
ba Kabaka ababeera e Bulaaya. 
 

Ssaabasajja Kabaka Awangaale………. ng’Enkumbi ku Bbe-
ga! 
 

Joseph Kawuki 
MINISITA WA GAVUMENTI EZ’EBITUNDU, OKULAMBULA 
KWA KABAKA N’ENSONGA ZA BUGANDA EBWERU 
(Omubaka wa Ssaabasajja mu UK ne Ireland) 

Obubaka bwa Oweek. Joseph Kawuki -  Minista w’Ensonga z'Abantu ba Buganda Ebweru 

Obubaka bw’Omubaka wa Ssaabasajja mu UK & Ireland 

N ina essanyu lingi nnyo okubaaniriza mu Ttabamiruka 
waffe ono asookedde ddala ku ssemazinga ono owa 

Bulaaya agatta amasaza gaffe asatu erya Scandanavia, 
Rhinelands ne Bungereza ne Republic ya Ireland.  Ddala 
luno lunaku lwa byafaayo mu Ssaza lya Ssaabasajja lino ne 
ku ssemazinga ono okuba nga tukyaziza abagenyi abangi 
bwe bati omuli n’ab’ebitiibwa abangi bwe bati. Omukolo 
bwe guti tegubangawo bukya lubanga lwa mmindi. 

 

Twaniriza n’essanyu lingi nnyo Katikkiro wa Buganda, 
Ow’ekitiibwa Charles Peter Mayiga, omumyuka wa Katikki-
ro owookubiri Ow’ekitiibwa Robert Waggwa Nsibirwa, 
Minisita wa Gavumenti ez’Ebitundu ,Okulambula kwa Ka-
baka n’Ensonga z’Abantu ba Buganda Ebweru Ow’ekitiib-
wa Joseph Kawuki. Era twaniriza ne ba Minisita Ow’ek Haji 
Amis Kakomo; Ow’ekitiibwa Isreal Kitooke Kazibwe; 
Ow’ekitiibwa Robert Sserwanga n’Ow’ekitiibwa Anthony 
Wamala abatindizze okujja okwetaba mu Ttabamiruka ono. 

 

Twongera okwaniriza Bajjajjaffe Abataka Abakulu ab’O-
busolya, ab’ebitiibwa Abaami b’Amasaza, Abakungu abat-
wala ebitongole, Abaami abaweereza ku mitendera 
egy’enjawulo n’abantu ba Ssaabasajja mmwenna 
abavudde mu bifo eby’enjawulo mu nsi yonna. 

 

Twaniriza nnyo bannaffe okuva mu Tooro Community mu 
UK; Bunyoro Community mu UK; Acholi / Luo Community 
mu UK ne Banyakigezi abawangaalira mu UK. 

 

Ntwala omukisa guno okwaniriza n’okwebaza ennyo abee-
tabye mu kuteekateeka omukolo guno, Ow’ekitiibwa Nel-
son Mugenyi, Ow’ekitiibwa Samuel Ssekajugo, Abakungu 
n’Abaami ba Ssaabasajja abeenyigidde mu mulimu guno 
okuva mu masaza gaffe gonsantule agali ku ssemazinga wa 
Bulaaya. Bannaffe mwebale nnyo mwebalire ddala. 

 

Ttabamiruka ono asoose mu Bulaaya ateekedwateekedwa 
wansi w’omulamwa “Tekinologiya mu Kutumbula Obumu, 
Enkulaakulana, Ennono, Obuwangwa n’Abavubuka”. Jjo 
twafunye omukisa okuba nga twabanguddwa abakugu 
ab‘enjawulo n‘okukubaganya ebirowoozo okulaba engeri 
gye tuyinza okukozesa Tekinologiya okwekulaakulanya, 
okuleeta obumu, okukuza obuwangwa bwaffe n‘enkozesa 
y‘emikutu mugattabantu (social media) obulungi 
okwongera okukunga abantu okubeera obumu.  

 

Abavubuka nabo tebalutimidde mwana era bali mu 
keetereekerero ng’olunaku lw’enkya bagenda kutuula 
okutema empenda okulaba engeri gye bayinza 
okutumbula omutindo gw’ebitone byabwe eby‘enjawulo 
n’okubikozesa okwekulaakulanya, okuleeta obumu 
n‘okwongera okunyweza ennono mu nsi eno eyita mu 
nkyukakyuka ezijjira ku misinde egya yiriyiri. 

 

Mu ngeri y‘emu abavubuka bajja kufuna okulambikibwa 
okuva eri Ow‘ekitiibwa Katikkiro ne Minister w’Abavubuka 
okubabuulira ku mikisa gy’okusiga ensimbi egiri ku butaka 
n’obukugu obwetaagibwa mu kukuza nnyaffe Buganda ne 
Uganda. Era bajja kufuna omukisa nabo okuwa 
ebirowoozo byabwe n’okubuuza ebibuuzo ebibakwatako. 

 

Nga tuzze wano mu ssaza lyaffe erya Bungereza ne 
Republic ya Ireland, essira tulisimbye ku bumu na 
kwekulaakulanya era gwe mulamwa gwaffe. Tutemye era 
nga tukyatema empenda okulaba nga tutuukiriza 
omulamwa guno. Bino wammanga bye bikoleddwa: 

 Tutadde amaanyi mu kulaba nga abaana baffe naddala 
abazaaliddwa kuno bongera okumanyigana, ba-
yambangana mu kwekulaakulanya naddala mu kufuna 
emirimu, okuggulawo “businesses” n’okwenyweza, 
okuyiga n’okunyweza obuwangwa n’enonno zaabwe ku 
mulembe guno ogw’abavubuka. Tukoze emisomo 
egy’eby’emirimu n’okwezimba era tukyagenda mu 
maaso n’enkola eno. 

 

 Tugunjizzaawo ekibiina kya Twezimbe abantu ba Ssaa-
basajja mwe banaasobola okusiga ensimbi. Ate nga 
ssente ezinaaba zisondeddwa zijja kusigibwa mu bintu 
ebikulaakulanya n’okutumbula embeera z’abantu 
b’essaza lyaffe. 

 

 Buganda Bereavement Fund (BBF), etongozeddwa ol-
waleero.  Kino kye kibiina ekigunjiddwaawo okukumaa-
kuma,  

Obubaka bwa Omubaka wa Ssaabasajja mu Scandinavia 

okuwa obuyambi n’okuzzaayo bannaffe ababa bafiirid-
de kuno baziikibwe ku butaka (okwo bwe kuba nga kwe 

kwali okusalawo kwabwe oba okw’abeanda 
zaabwe). Buli muntu wa Ssaabasajja akubirizibwa 
okwegatta ku kibiina kino. Ebisingawo biri bu bupapula 
(leaflets) obufulumiziddwa. 

 

 Okubudaabuda n’okubeesabeesa bannaffe abayita mu 
buyinike n’ekiwuubaalo. Kino tukikola nga tuyita mu 
bibiina byaffe ng’eky’abakyala; eky’abaami n’ekya Wel-
fare. Tusaba abantu ba Ssaabasajja okutuukirira Aba-
kungu n’Abaami abakola ku nsonga zino buli lwe wa-
baawo obwetaavu. 

 

Mpunzika nga nyongera okwebaza abagenyi baffe naddala 
abavudde ebweru w’Essaza lino okujja okwetaba mu Tta-
bamiruka ono ow’ebyafaayo. Twebaza nnyo nnyini 
Ow’ekitiibwa Katikkiro, ba Minisita Abakungu n’Abaami 

okutufisizaawo obudde ne mubeera naffe ku mukolo guno. 
Era nyongera okwebaza abantu ba Ssaabasajja ne mikwa-
no gya Buganda mmwenna abazze ku mukolo guno. 

 Twebaza abatusomesezza n’abatulambise. Twebaza nnyo 
abavujjirizi baffe okuyimiriranga naffe bulijjo. Bannaffe 
mwebale nnyo era temuggyanga okwo 

Naye okusingira ddala njagala okwebaza Ab’ebitiibwa, 
Abakungu n’Abaami abakoze obutaweera okulaba nga 
omukolo guno gubeerawo. 

Ttabamiruka ono atandikidde mu Ssaza lyaffe lino ku mu-
lundi guno wa kubeerangawo buli luvannyuma lwa myaka 
ebiri era tujja kutegeezebwa Essaza eriddako okutukyaza. 

 

Ssaabasajja Kabaka Awangaale 

 

Ssaalongo Geofrey Kibuuka 

Omubaka wa Ssaabasajja mu UK ne Ireland 

K u lwange, Abamyuka bange, Olukiiko lw’Omubaka lwe nku-
lembera wamu n’abantu ba Ssaabasajja ne mikwano gyaffe 

mu Scandinavia tuli basanyufu nnyo okuba nga twenyigidde mu 
kuteekateeka Ttabamiruka wa Bulaaya asoose. Twebaza nnyo 
Maasomoogi eyalengera ewala n’asiima okuteekawo Amasaza 

gaffe gano okukuaanya n’okugatta abantu be era nga kino 
kye kitusobozesezza okutuuka ku ddaala lino okukolera awamu 
nga Amasaza asatu aga Bulaaya - erya UK ne Republic ya Ireland, 
Scandinavia n’erya Rhineland. 

 

Mmwenna abazze tubaaniriza nnyo okubaawo nga abasaale nga 
Ttabamiruka wa Bulaaya ono atandikibwa era twebaza nnyo Es-
saza lya UK ne Republic ya Ireland eritukyazizza. Tukozese 
omukisa guno okunyweza obumu mu ffe, okuteesa okulungi, 
okumanyagana era n’okuva wano nga ffenna tutambuza omu-
muli gw’obumu era okukunga abantu ba Ssaabasajja mu bitundu 
gye tubeera tutambulire wamu ku nsonga za Buganda. 

 

Ayi Ssaabasajja twebaza nnyo okutuweereza Katikkiro Charles Peter Mayiga ne bonna abamuwerekeddeko okujja 
okutongoza Ttabamiruka ono. 

 

Neebaza baweereza bannange mmwenna wamu n’abalala bonna be tukoze nabo naddala abo abali mu UK ne Republic 
ya Ireland nga tutegeka Ttabamiruka ono. 

 

Ssaabasajja Kabaka Awangaale! 

 

Nelson E. S Mugenyi 

Omubaka wa Ssaabasajja mu Scandinavia 

M balamusiza mwenna era mbeebaza emirimu gyonna 
gyemuwereza Beene n’Obuganda okutwalira awamu 

era n’okwerekereza wamu okusobola okutambula obulun-
gi. 
 

Mu myaka gino, mbasaba mwejjukanye emirimu gyemu-
koze mu buwereza wamu n’okwefumintiriza ku wa gyetu-
laga, okusobola okulinyisa omutindo mu mirimu 
gyetuwereza nokuzimba omwana w’egwanga atuukiridde. 

Tuli munsi enzibu okusiinga ffe gye twakuliramu, n’okwa-
niriza enkola empya eziriwo naddala mu bya tekinologiya 
ne sayansi.  Tusobola okuteekateeka omujiji omugya ogug-
gumidde okusobola okwahhanga ebisoomooza 
ebyebiseera bye tulimu. 
 

Newankubadde bino bisaanidde, naye Okulambika abaana 
mu mpisa ez’obuntubulamu nakyo Kintu kikulu 
Mbagaliza okujjaguza obulungi 
 

Sam Ssekajjugo Musoke 
Omubaka wa Kabaka mu Rhinelands 

Obubaka bwa Omubaka wa Ssaabasajja mu Rhineland 

Abantu ba Ssaabasajja abawangaalira mu Bbendobendo 
ly’Amambuka ga London tuli ba mukisa nnyo kubanga ffe tu-
lidde empanga olw’okufuna omukisa gw’okukyaza mmwe 
mmwenna abazze okwetaba mu Ttabamiruka ono (Buganda 
Convention 2024) asookedde ddala okugatta amasaza g’Ob-
wakabaka bwa Buganda omuli Bungereza (UK), Ireland, 
Rhineland ne Scandanavia. Twebaza ababaka ba Ssaabasajja 
mu masaza ago abakkiriza okutwesiga tubakyaze. 
 

Tunajjukira nti twakyaza Kamalabyonna Ow’ekitiibwa Dan 
Muliika nga 24/09/2006. Ate ye Ssaabasajja  yasiima n’ajja 
okutukyalira mu August 2007. Ow’Ekitiibwa J. B. Walusimbi 
ye yaddako nga 28/06/2009; ate Ow’Ekitiibwa C. P. Mayiga 
yali wano naffe nga 31/05/2015 mu budde bw’okusonda Etta-
faali, ate ne mu 2022 mu mwezi ogwa Muwakanya.  
 

Ku mulundi guno, Ttabamiruka ono wa kuyindira ennaku ssa-
tu. Nga 13/09/2014 kuliko emisomo egy’enjawulo ate n’oku-
sisinkana Abataka abazze okutusisinkana tuwayeemu nabo. 
Ku Lwomukaaga nga 14/09/2024 kuliko emisomo emirala 
(workshops), ate akawungeezi wabeerewo ekijjulo kya Bu-
ganda kwe tusisinkanira buli mwaka okuwayaamu ku nsonga 
za Buganda n’okusonda obuyambi okudduukirira ku byetaa-
go naddala okusitula embeera z’abantu ba Ssaabasajja. 
 

Ku luno Katikkiro ajja kutongoza Buganda Bereavement Fund 
(BBF), nga kino kigendererwa okukunga abantu ba Ssaabasaj-
ja okukolera awamu mu bwegassi okuteekawo ensawo 
ey’okulaba nti bannaffe ababa bafiiridde mu ssaza lino oku-
bazzaayo bawummuzibwe ku butaka mu ngeri 
etezitoowerera nnyo ab’ennyumba y’omugenzi. Tubasaba 
mujjumbire enkola eno. 
 
Nga 15/09/2024 lunaku lwa Bavubuka baffe be tukubiriza bon-
gere okumanyagana, bayige obuwangwa n’ennono ate 
beetegeke mu bukulembeze kubanga emiti emito gye 

giggumiza ekibira. 
 

Ebitusoomooza bingi ddala. Guno gwe mukisa okutunula ew-
ala tulabe engeri gye twegattamu, twekolemu omulimu 
tusobole okutema empenda ez’okumanyagana, okukolera 
awamu mu bwegassi ate tusobole okwekulaakulanya mu 
mbeera zaffe. 
 
Tubaagaliza obulamu, eddembe, amaanyi, amagezi n’obuga-
birizi bwa Lugaba tusobole okukuza Nnyaffe Buganda.  
 

Ssaabasajja Kabaka awangaale! 
 
 
Robert L. Mukiibi 
Omukungu Atwala e Bbendobendo lya North London ne 
South Counties 

Obubaka bwa Omukungu Atwala e Bbendobendo lya North London ne South Counties 

Enteekateeka y’Omukolo—Olunaku Olwokubiri (Emisomo n’Ekyeggulo kya Buganda) 

From To Programme Item 

Ekitundu Ekisooka - 11.00 am - 4.00pm 

11:00 12:00 Okuwandiisa Abagenyi 

12:00 12:15 Okwaniriza Abagenyi 

12:15 12:25 
Oluyimba lwa Bungereza (Ekitundu kimu) 
Oluyimba lwa Uganda (Ekitundu Ekisooka) 
Ekitiibwa kya Buganda (Ekitundu 1 & 4) 

12:25 12:30 Okusabira Omukolo 

12:30 13:00 
Omusomo (Workshop) #1 - Okunyweza Obuwangwa n’Ennono ku mawanga 
mu mulembe gwa Tekinologiya akulira ku misinde egya yiriyiiri 

13:00 13:10 Okuddamu ebibuuzo 

13:10 14:10 Omusomo (Workshop) #2 - Ebituukiddwako mu Bwakabaka n’enteekateeka 

14:10 14:40 Okuddamu ebibuuzo 

14:40 15:10 Okuwummulamu 

15:10 15:40 
Omusomo (Workshop) #3 Obuntubulamu n’Ensa mu kunyweza Nnamu-
londo 

15:40 15:50 Okwogera kw'Omubaka wa  Rhinelands 

15:50 16:00 Okwogera kw'Omubaka wa Scandnavia 

16:00 17:00 Okwetegekera ekitundu ekyokubiri 

Ekitundu Eky'Okubiri - 5.00pm - Midnight 

17:00 18:00 Okuwandiisa Abagenyi 

18:00 18:05 Okwaniriza Abagenyi 

18:05 18:15 
Oluyimba lwa Bungereza (Ekitundu kimu) 
Oluyimba lwa Uganda (Ekitundu Ekisooka) 
Ekitiibwa kya Buganda (Ekitundu 1 & 4) 

18:15 18:20 Okusabira Omukolo 

18:20 18:25 Okusanyusa Abagenyi 

18:25 18:30 Okwaniriza kw'Omukyuka w'Omubaka Atwala North London Bbendobendo 

18:30 18:40 Okutuuza Omubaka wa UK ne Ireland n'Olukiiko 

18:40 18:50 Okwogera kwa Owek. G Kibuuka n'Okwanjuula Abakungu n'Abaami 

18:50 19:00 Ebifaananyi Ebitongole 

19:00 19:10 Okwogera kw'Owek. J Kawuki n'okuyita Kattikkiro 

19:10 19:40 Okwogera kwa Katikkiro 

19:40 19:45 Ekitiibwa kya Buganda (Ekitundu 5) 

19:45 20:45 Ekyeggulo n'Okusanyusa Abagenyi 

21:00 0:00 Amazina ga Disco 

 0:00 Omukolo guggwa 

Agafa mu Essaza lya UK ne Ireland 

Mu kaweefube w’okwagala okutuusa obuweereza okumpi 
n’abantu ba Ssaabasajja abawangaalira mu UK ne Ireland, 
essaza lino erya UK ne Ireland lyasalibwamu Amabendoben-
do ataano (5) nga buli Bbendobendo likulemberwa 
Omumyuka w’Omubaka wa Kabaka n’olukiiko lwe.   
 
Gano wammanga ge Mabendondobendo agakola essaza lya 
UK ne Ireland wamu n’abamyuka abagatwala. 

Amabendobendo agali mu ssaza lya UK ne Ireland 

Bbendobendo Akulira Olukiiko lw’Eb-
bendobendo 

North London & South Coun-
ties 

Mukungu Robert 
Lwanga Mukiibi 

East London, Essex ne  
Anglia 

Mukungu Godfrey 
Sekisonge 

South & West England Mukungu Janet  
Nabatta Mukiibi 

North of England ne  
Midlands (Manchester) 

Mukungu Revd Enock 
Kiyaga 

Scotland Mukungu Revd Dr Thom-
as Kisitu 

Maapu y’Amadendobendo agali mu Bukiikaddyo bwa UK ne Ireland 

Eggulire ku Bbendobendo lya South ne West England  

Omwaka ogusoose ogw’obukulembeze bwa South 
ne West England (SWEB) gubaddemu obuwanguzi 
obw’enjawulo obutuukiddwaako. Mu buno mwe 
mubadde okutondawo olukiiko, n’okuteekateeka 
omukolo gw’okutuuza era nga luno lubadde lusaale 

nnyo mu kuyamba okuluaamya n’okuddukanya 
ensonga za SWEB okutuusa kaakano. Olukiiko lwa-
tuuzibwa Ow’ekitiibwa Ssaalongo Geoffrey Kibuuka 
nga 5 Muzigo 2024.  
 
Ate era SWEB yawoma omutwe mu mulimu og-
w’okukuba maapu y’ensalo mu Ssaza n’ekigender-
elwa eky’okwongera okutegeera obulungi buli 
bbendobendo we liyita kyanguye omulimu gw’oku-
kunga abantu ba Beene. Ensonga eno twagiggusa 
bulungi era kati maapu ezo weeziri. 

Maapu y’Amadendobendo mu Ssaza lya UK ne Ireland 

Olukiiko lwEbbendobendo lya South ne West England olwatuuzibwa nga 05/05/2024.  

Mu kifaananyi, abayimiridde okuva ku kkono; Hajji Yusuf Ssennyonga (Omumyuka w’olukiiko), Tom Musuuza 

(Omuwandiisi), Frederick Ssennyange (Omuwanika), William Ssekubunga (Omumyuka w’Omuwandiisi), Hajji Badru Male 

(ow’Abaami n’Abaana), Faisal Kiyingi (ow’Abavubuka), Apollo Kabuye (ow’Amawulire), Lynn Nantume (ow’Abavubuka), 

Joanne Nakanjakko (ow’Ebyenjigiriza, Amasomo, n’eby’Obulamu), Jasper Ntege (owa Pulotoko), Rebecca Gwaliwa 

(ow’Emirimu egy’Enjawulo n’Entambula), Richard Banadda (ow’eby’Emizannyo n’Okwewummuza), Mukungu Deus Zziwa. 

Abatudde okuva ku kkono; Janat Ssennyonga (mumyuka w’Abakyala n’Abaana), Edith Kaggwa (ow’Abakyala n’Abaana), 

Mukungu Janet Nabatta Mukiibi, Ow’ekitiibwa Ssaalongo Geoffrey Kibuuka, Mukungu Rev. Enock Kiyaga Mayanja, 

Mukungu Godfrey Ssekisonge, Ssaalongo Paul Mukwaya (ow’Obuwangwa n’Ennono), Pauline Najjuma (ow’Obuwangwa 

n’Ennono), Joyce Kafeero (Omumyuka w’Omuwanika). 

Olukiiko lusiimibwa olw’obuweereza. 

Mu mwezi gwa Kasambula nga 27, abaweereza b’Eb-
bendobendo baagenda mu lusirika omwali okuman-
yagana era omwava eby’okukola mu mwaka 
oguddako nga mwe muli amasomo g’okwekulaaku-
lanya, okuzimba ensawo y’ebbendobendo, okuteeka-
teeka omukolo gw’okutuuza abaami ab’emiruka 
n’okuggumiza omulamwa gw’Essaza ogw’obumu 
n’okwekulaakulanya. 
 
Ku buwanguzi buno twayongerako enteekateeka 
yaffe ey’emirimu gy’abavubuka mu mwezi gwa Kafu-

umuulampawu nga 6 mwe twategekera oluku

aana gaggadde olw’okumutimbagano (Zoom) olwa-
tuuza abantu ba Ssaabasajja abasoba mu 300 okuva 
mu mawanga ag’enjawulo. Twafuna abakugu okuva 
mu magye ga Bungereza (British Army), eby’ensimbi, 
obusawo ne tekinologiya w’ennyonyi (aerospace), 
mwe baalambikira abavubuka engeri y’okwettanira 
emirimu egy’ekikugu.  
 

Tusuubidde okwongera okugaziya enkola eno eri 
abakulu abandiyagadde okukyusa emirimu oba oku-
kuguka mu mirimu egitali gimu n’okukuzibwa mu mi-
rimu mwe bali. Essomo lino lya kubeera ku Zoom nga 
2 Museenene 2024. 
 
Tusuubira okugenda mu maaso n’omutindo guno mu 
Bbendobendo okwongera okuzimbira ku 
bitukiddwaako mu biseera ebyomu maaso. 
 
Awangaale Ssaabasajja n’enkumbi ku bbega. 
 
Janet Nabatta Mukiibi 
Mukungu atwala eBbendobendo lya South ne West 
England 

Obubaka okuva mu Bbendobendo ly’e Manchester (North of England and Midlands) 

Omukolo ogw’okutongoza abaami mu 
bbendobendo ly’e Manchester 
gwakolebwa Omubaka wa Ssaabassajja 
Ow’ek. Ssaalongo Geoffrey Kibuuka nga 
02/03/2024 ku Eastern Pearl Banqueting 
Hall e Manchester.  
 

Abaami abawerera ddala 19 
baatongozebwa awamu n’abawi 
b’amagezi babiri. Omukolo gwetab-
wako abantu abaasukka mu 250. Eb-
bendobendo lyeyongedde okugaziwa 
n’okuteekawo obukulembeze 
(structures) era nerifuna abaami okuva 
mu bibuga ebirala ebweru wa Manches-
ter omuli Liverpool, Leeds, Sheffield, 
Derby, Leicester, Coventry awamu ne 
Birmingham. (North England and Mid-
lands UK). Bingi ebisuubirwa okuva mu 
baami abapya naddala okwongera oku-
kunga abantu ba Ssaabassajja mu bibu-
ga gye bawangaalira.  
 

Mu ngeri y’emu eby’obuwangwa byaffe 

byasoosowazibwa ku lunaku 
lw’okutongoza olukiiko nga 2nd March 
2024 (Buganda Cultural Day) era ebira-
bo ebya Satifikeeti byaweebwa naddala 
eri bamusaayimuto abaasinga mu nyam-
bala ey’ekinnansi (traditional wear), 
wamu n’okuzina amazina Amaganda.  
Omubaka wa Ssaabassajja Ow’ek. 
Kibuuka ye yakola omukolo og-
w’okukwasa n’okusiima abaana bano 
wamu n’abantu ba Ssaabassajja ab’enki-
zo abeewaayo okuweereza abantu 
baffe wadde nga tebali ku lukiiko.  
 

Mu ngeri y’emu twetaba mu bujjuvu mu 
misinde gya Ssaabassajja Kabaka ku 
Ssande nga 07/04/2024 oluvannyuma 
lw’okufuna emijoozi egy’okuddukiramu 
okuyita mu Woofiisi y’Omubaka wa 
Ssaabassajja mu Bungereza ne Republic 
ya Ireland.   
 

Tetulina bipya bitusoomooza mu 
kiseera kino wabula okwongera okugo-
berera ennambika ya Katikkiro 
ey’okunoonya engeri gye tugonjoola 
ebizibu ebitusoomooza mu kifo 
ky’okwekubagiza. 
 

Ebbendobendo lya North of England 
and Midlands UK likulemberwa Rev. 
Enock Kiyaga Mayanja, ng’amyukibwa 
Mwami Jaffer Kasule-Gava. Omu-
wandiisi n’amawulire ye Mwami Isaac 
Jakira, owa Pulotoko / Abaami ye Mw. 
Yahyah Kakembo-Ntambi, Ow’ennono / 
Culture ye- Hajat. Nulu Nakitto, Wel-
fare / Emizannyo n’Okwewummuza  
ye Mw. Cliff Kyobe-Ssennyonjo, 
Ow’enkulaakulana (Development) Hajat 
Ziadah Lutale-Kayongo, ow’Abavubuka 

ye -Mwami Lameck Muteesaasira, akola 
Guno naguli / Without portfolio- 
Nnaalongo Ritah Munyagwa, 
Omukiise / Rep w’ekibuga Leeds ye Dr 
William Bukulu. Amyuka ow’e Leeds, 
akola Guno naguli / without portfolio - 
Muky. Mabel Nagujja Ssozi Kazibwe. 
Akiikirira ekibuga Liverpool - Muky. Jus-
tine Nakimuli Oloya-Odwongo, Dep 
Representative Liverpool - Muky. Ka-
vuma Sylvia Juliet Kalungi. Akola Guno 
naguli / without portfolio -Muky. Jen-
nifer Nakakande. Omukiise / Rep Derby 
- Mwami Joseph Kabanda. Omukiise / 
Rep Birmingham - Mw. Beewaayo Ki-
yingi-Bbosa, Omukiise / Rep Sheffield- 
Pastor Andrew William Bukenya. 
Omukiise / Rep Loughborough / Leices-
ter ----Muzaana Joanne Kalemeera. 
Omukiise / Rep Coventry - Mw. Frank 
Kasibante. Omuwi w’amagezi / Advisor 
- Muk. Alfred Fredrick-Mukungu, 
Omuwi w’amagezi / Advisor -Mukungu 
Liz Ricketts Namutebi. 
 

Ssaabassajja Kabaka Awangaale. 
 

Rev. Enock Kiyaga Mayanja 
Omukungu Atwala e Bbendobendo 
ly’eManchester (North of England and 
Midlands) 

Olukiiko lwEbbendobendo lya North London & South Counties 

No. Ekifo Erinnya ly'Omukiise 

1 Ssentebe / Omumyuka Atwala North London ku Lukiiko 
lw'Omubaka 

Omukungu Robert Mukiibi 

2 Omumyuka wa Ssentebe asooka Mw Abdalah Jjingo Kalungi 

3 Omumyuka wa Ssentebe ow'okubiri Mr  Chris Bukenya 

4 Omuwandiisi Muky. Florence Nanyonjo 

5 Omuwanika Mw Joseph Kikomeko 

6 Ow’Abaami Hajji Edirisa Yiga 

7 Ow'Abakyala n'Abaana Muky. Proscovia Namuli Kaggwa 

8 Omumyuka w’Abakyala n'Abaana Muky. Sylvia Maasombira Bukenya 

9 Ow'enkulakulana / Guno na guli. Daniel Semulimi Kazibwe 

10 Okwewummuza, emizannyo, etc Muky. Letitia Namirembe. 

11 Omukiise asooka  Mw. Ssempiira Kasozi 

12 Omukiise wa Oxford Tim Morgan Mugerwa 

13 Omukiise wa Brent ne Edgeware Mw Moses Luzinda 

14 Omukiise wa Buckinghamshire Mw Victor Mukasa 

15 Omukiise wa Berkshire & Wilshire Mw Martin Pulle 

16 Omukiise wa Bedfordshire (Luton) Mw Derrick Mutemanzadde 

Olukiiko lwEbbendobendo ly’e Manchester olwatuuzibwa nga 02/03/2024 

First line: Omubaka Ssaalongo Kibuuka (owookuna okuva ku ddyo) wamu n’abakungu nga yakamala okutongoza Olukiiko lwa 
Buganda North of England and Midlands UK (Manchester Bbendobendo) 
 
Second line L to R: Jennifer Nakakande, Mabel Kazibwe, Sylvia Kalungi, Nulu Nakitto, Ziadah Kayongo, Justine Odwongo, Jo-
anne Kalemeera ne Nnaalongo Ritah Munyagwa 
 
Third line from L to R: Isaac Jakira, Jaffer Kasule Gava, Pastor Andrew Bukenya, Kiyingi Bbosa, Dr. Bukulu William, Frank Kasi-
bante, Joseph Kabanda, Lameck Muteesaasira ne Kojja Yahyah Kakembo-Ntambi. 

No. Ekifo Erinnya ly'Omukiise 

1 Ssentebe Omukungu Rev Dr Tom Kisitu 

2 Omumyuka w’omukungu Edward Mayanja 

3 Omuwandiisi Mariam Najjuma Ssemakula Hutchinson 

4 Omuwanika Fred Mukisa 

5 Ow'abaami Francis Kironde 

6 Ow'abakyala n’abaana Rebecca Nalongo Nansasi 

7 Ow'abavubuka Edward Mayanja 

8 Amyuka Ow’abavubuka Hashim Kalyango 

9 Ob’obuwangwa n'enonno Mr Stanley and Mrs Lumu 

10 Ow'amawulire, okukunga ne protocol Nasser Ssalongo Lule 

11 Amyuka ow’amawulire, okukunga ne protocol Francis Kironde 

12 Ow’ebyenkulakulana, okubangula n’amasomo  Omukungu Martin Kalemba 

13 Ow’entambula n’okwewumuzza  Africanos Ssembatya 

14 Ow’ebyobulamu n’emizannyo Jonathan Ssentamu 

15 Akiikilira Buganda Scotland ku lukiiko lw’mukungu Omukungu Rebecca Lubega-Bukulu 

16 Omumyuka w’akiikilira Buganda Scotland ku lukiiko Paddy Leonard Mukasa 

17 Ow’Omuluka gwe Edinburgh, the Lothian and the Borders Jonathan Ssentamu 

Olukiiko lwEbbendobendo  ly’e Scotland 

Ku Lwomukaaga nga 25 Museenene 2023 abantu ba Ssaa-
basajja abaasukka mu bikumi ebina (400) be beetaa mu 
mukolo gw’Eky’eggulo kya Buganda (Buganda Dinner) UK 
2023 eky’omulundi ogw’omusanvu.  Omukolo guno gwali 
mu Coliseum Suite, mu Ilford ekiri mu Buvanjuba bwa Lon-
don. 
 

Okuteekateeka omukolo guno kwakulembeddwa olukiiko 
lw’Ebbendobendo lya Buvanjuba bwa London, Anglia ne 
Essex nga luyambibwako abakungu okuva ku lukiiko lw’O-
mubaka wa Ssaabasajja mu UK ne Ireland. 
 
Guno gwe gwagwali omulundi ogw’okubiri omukolo guno 
okutegekebwa wabweru w’amasekati ga (central) Lon-
don ng’ekyaluubirirwa  kwe kutambuza omukolo guno mu 
mabendobendo g’essaza lino erya UK ne Ireland. 
 
Okutongoza Olukiiko lw’Ebbendobendo lya Buvanjuba 
bwa London, Anglia ne Essex 
Ku mukolo guno, Omubaka wa Kabaka mu UK ne Ireland, 
Ow’ek. Ssaalongo Geoffrey Kibuuka yatuuza olukiiko lwa 

Buvanjuba bwa London, Anglia ne Essex olukulemberwa 
Mukungu Godfret Sekisonge. 
 

Abagenyi Abenjawulo 
Omukolo gwaliko abagenyi ab’enjawulo omwali Ow’ek. 
Ronald Lutaaya – Omubaka wa Kabaka eyawummula; 
Nnaalinya Elizabeth Nakabiri, Abalangira n’Abambejja aba-
wangaalira mu Bungereza; abakiise b’Ababaka b’Abataka 
mu UK ne Ireland; Abaami ba Kabaka okuva mu mabendo-
bendo agenjawulo (Manchester ne Midlands, North Lon-
don, South ne West England ne Scotland) n’abakulu 
b’amadiini. 
 

Ng’oggyeeko Bannayuganda, omukolo gwaliko n’abaku-
lembeze b’eby’obufuzi mu kitundu kya East London 
omwali: Sir Stephen Timms - MP wa East Ham, Kansala 
James Asser – Omumyuka wa Mayor wa Newham, Mw 
Unmesh Desai – Omubaka ku lukiiko lwa London Assem-
bly, Kansala Lakmini Shah – atwala East Ham South Ward 
ne Mw. Martin Pinder - Ssaabawandiisi mu kitongole ky’e-
by’enjigiriza mu Newham.  Ate ye Daisy Byaruhanga ya-

kiikiridde Obukama bwa Bunyoro Kitara. 
 

Okuva e Uganda, Ssaalongo Faustin Lukonge Mukambwe 
- Mayor wa Mityana Municipal Council ne Mw. Kasozi 
Mulindwa omusirikale wa Paapa ne mukyalawe Grace 
Kasozi nabo teebalutumirwa mwana. 
 

Okwogera kw’Omubaka 
Mu kwogera kwe, Ow’ek. Ssaalongo Geoffrey Kibuuka – 
Omubaka wa Ssaabasajja mu UK ne Ireland yeebaza bon-
na abaasobola okubeera ku mukolo guno n’abajjukiza 
obukulu bw’okukola omukolo guno mu mwezi guno ogwa 
Museenene.  Mu mwezi guno Ssekabaka Edward Muteesa 
II gwe yazaalibwamu, mwe yawasiza, mwe yawahanga-
kusirizibwa ate mwe yakisiza omukono wano mu 
Bungereza – kale tukola omukolo guno olw’okujjukira 
Ssekabaka Muteesa II. 
 

Ow’ek. Kibuuka yeebaza Ow’ek. Ronald Lutaaya – Omuba-
ka wa Kabaka eyawummula wamu n’olukiiko lwe olw’emi-
rimu emingi egyakolebwa mu kisanja ekyo, omwali okussa 
mu nkola enteekateeka y’amabendobendo mu ssaza lino 
erya UK ne Ireland, okutandikawo emisinde gya Kabaka 
(Kabaka’s Birthday Run) mu UK n’ebirala.  Omubaka 
yayanjula abakungu 21 abali ku lukiiko lwe n’abaami ba 
Kabaka ku nkiiko z’amabendobendo abaaliwo. 

Eky’eggulo kya Buganda (UK) 2023 

Omu ku Bagenyi Abaali ku Mukolo: Sir Stephen Timms - MP wa 
East Ham  

Olukiiko lwEbbendobendo lya East London, Essex ne Anglia 
Olwatuuzibwa nga 25/11/2023 

Omubaka wa Kabaka yayanjula omulamwa gw’omukolo 
era ogw’olukiiko lwe ogwa “Obumu n’Okwekulaakulan-
ya”.  Yategeeza nti olukiiko lwe lujja kuteeka essira ku 
bino wammanga: 
1. Ensonga ezisoomooza abaana baffe naddala aba-

zaaliddwa wano mu UK ne Ireland omuli emisango 
gy’okutemula abantu n’ebiso (knife crime). 

2. Abavubuka abakulidde wano mu Bungereza - bano nga 
be bakulembeze baffe ab’enkya.  

3. Abantu abakulu abaakosebwa ekirwadde kya Lu-
miimamawuggwe (Covid-19), abakosebwa ekiwubaalo 
(loneliness) olw’okubeera obw’omu mu mayumba.  

4. Okunoonya n’okukwasaganya abantu baffe abalina 
obukugu mu mirimu egy’enjawulo. 

 

Ow’ek. Kibuuka era yayanjula pulojekiti bbiri olukiiko lwe 
ze lugenda okutandika okusobola okutumbula embeera 
z’abantu ba Ssaabasajja abawangaalira mu UK ne Ireland: 
Buganda Bereavement Fund - ejja okuyambako mu kuz-
zaayo abantu baffe abafiira wano ku butaka ne Buganda 
UK Twezimbe – eno ya kusiga nsimbi wano mu 
Bungereza. 
 

Omubaka yakubirizza abantu ba Kabaka okukozesa emi-
kutu emitongole okufuna amawulire amatuufu agakwata 
ku Buganda omuli emitimbagano gya www.gambuuze.ug 

ne www.bugandauk.com n’omukutu gwa Whatsapp – UK 
Buganda Amasunsule. 
 

Obubaka bwa Ow’ek. Joseph Kawuki 
Mu bubaka bwe obwasomebwa eyali kalabalaaba w’omu-
kolo – Mukungu Rev’d Enock Kiyaga, Ow’ek. Joseph 
Kawuki (Minisita wa Gavumenti ez’Ebitundu, Okulambula 
kwa Kabaka, n’Ensonga za Buganda Ebweru) yasabye 
abantu okuwagira emirimu gy’olukiiko lw’Omubaka wamu 
n’enteekateeka z’Obwakabaka olukiiko ze lunaayanjula.  
Yeebaza Ow’ek. Lutaaya – Omubaka eyawummula -
n’Abakungu abawummula olw’emirimu gye baakola mu 
kisanja kyabwe. 
 

Owek. Kawuki yamalirizza ng’ajjukiza abantu ba Kabaka 
abawangaalira mu masaza g’ebweru ebibakakatako bino: 
1. Okukiika embuga mu nkola ya Luwalolwaffe. 
2. Okudduukirira pulojekiti y’okusima enzizi mu bitundu 

bya Buganda ebitawaana n’amazzi. 
3. ‘One Million Project’ – enteekateeka eneesobozesa 

abantu ba Kabaka abawangaalira ebweru okusigira 

awamu ensimbi mu mawanga gye bawangaalira 
n’ekigendererwa eky’okwekulaakulanyiza awamu, 
okunyweza Obumu, n’okusaasaanya ekitiibwa kya Bu-
ganda. 

  

Okusanyusa Abagenyi 
Abagenyi baasanyusibwa DJ Shady n’ekibiina kya African 
Cultural Development (ACD Arts) abakubi b’ebivuga 
eby’ekinnansi wamu n’okubiibya amazina ag'ekinnansi. 
   

Eky’eggulo kya Buganda (UK) 2024 
Omwaka guno tetujja kubeera na Kyeggulo kya Buganda 
mu mwezi gwa Museenene nga bwekibadde emirundi 
omusanvu egiyise.  Ekyeggulo kya Buganda (UK) kyagatid-
wa ku mukolo gwa Ttabamiruka wa Buganda ono gwetuli-
ko olwa leero. 
 

Tusuubira okudamu okutegeka Ekyeggulo kya Buganda 
(UK) 2025 mu mwezi gwa Museenene 2025 era enteeka-
teeka zino zijja kubategeezebwa.  Tubeebazannyo ol-
w’obuwagizi bwamwe bulijjo. 

Ssaalongo Faustin Lukonge Mukambwe - Mayor wa Mityana 
Municipal Council  

  Muk. Robert Mukiibi  

Omumyuka atwaala  
Ebendobendo lye N London  

Muk. Rev’d Enock Kiyaga 
Omumyuka atwaala  

Ebendobendo lye  
Manchester ne Midlands  

Muk. Janet Nabatta Mukiibi 
 Omumyuka atwaala Ebendo-

bendo lye   
South West  England  

     
  Muk. Rev Dr Thomas Kisitu 

Omumyuka atwaala Ebendo-
bendo lye Scotland  

Muk. Godfrey Sekisonge  
Omumyuka atwaala 

Ebendobendo lye E London  
  

Muk. George William Kalanzi 
 Omuwandiisi w’Olukiiko  

     
Muk. Marion N K Mutumba 

Amyuka  
Omuwandiisi w’Olukiiko  

Muk. Fred Ssemugera  
Ow’Ebyobuwangwa, Olulimi, 

n’Ennono  

Muk. Martin Kalemba  
Akuliira Eggwanika 

Muk.  Robert Ssebaggala 
Amyuka Akuliira Eggwanika 

Muk. Primrose Kalungi  
Ow’Ensonga z’Abakyala 

n’Abaana  

     

Muk. Alice Mwanje  
Amyuka ow’Ensonga 
z’Abakyala n’Abaana  

Muk. Deus Zziwa  
Owa Protocol n’Emikolo  

Muk. Zaid Kasujja  
Amyuka owa Protocol 

n’Emikolo  

Muk. Joanne N Kitandwe 
w’Eby’enkulakulana,  

Okubangula n’Amasomo  

Muk. Hope Nakaweesa 
Amyuka Ow’Eby’enkulaku-

lana,  
Okubangula n’Amasomo  

     

Muk. Hajat May Kavulu  
w’Embeera y’Abantu n’Emiri-

mu egy’enjawulo  

Muk. Liz  Namutebi Ricketts  
Amyuukaow’Embeera y’A-

bantu n’Emirimu  
egy’enjawulo  

Muk. Frederick  Mukungu 
Ow’Amawulire n’Okukunga  

Muk. Baker Kiyingi  
`Ow’Ensonga z’Abavubuka 

n’Okwewumuza 

Muk. Ali Buwembo 
`Ow’Ensonga z’Abaami 

Olukiiko lw’Omubaka wa Ssaabasajja mu UK ne Ireland - 2024 

Ow’ek. Ssaalongo Geoffrey  Kibuuka 

Mubaka 

Egimu ku mmirimu Egikoleddwa mu Ssaza lya UK ne Ireland Okuva 
mu Mwezi gwa Kasambula 2023 Olukiiko Lwerwatongozebwa 

Emirimu Egikoleddwa mu Ssaza lya UK ne Ireland ... 

Obubaka mu Kitongole ky’Embeera z’Abantu (Welfare) 

Obubaka okuva mu Bakungu b’Embeera z’Abantu 
(Welfare) 
 

Tulina essanyu lingi nnyo okubaaniriza mu Ttabamiruka 
waffe asookedde ddala wano mu Bulaaya. Twaniriza aba-
genyi baffe abatindizze eng’endo okuva ebweru w’Essaza, 
mwebale nnyo okujja. Ne bannaffe abawangaalira mu Ssa-
za lino nammwe tubaaniriza nnyo. 
 

Okuva lwe twasiimibwa Ssaabasajja okuweereza mu bifo 
bino tukoze kaweefube wa maanyi okulaba nga tukola 
ebyo ebisobola okuweweeza kw’abo abalina okusoo-
moozebwa okw’engeri ezitali zimu, okugeza: 
 

 Tufuba nnyo okutuukirira bannaffe ababa 
bafiiriddwa okulaba nga tukumaakuma abantu ba 
Ssaabasajja nga tuyimirira nabo mu kaseera akazibu 
ke baba bayitamu. Wakati mu kufiirwa oluusi baba 
balina okukola entegeka okukuma ennyimbe n’okuz-
zaayo aba afudde ku butaka nga ate eno bwe basiga-
la nga bakyalina okunoonyeza ekinaagulira Magala 
eddiba. Kale obuyambi bwonna bwe bafuna ng’og-
gyeeko obw’ensimbi busiimibwa. 

 

 Twatandika kaweefube w’okukyalira bannaffe abal-
wadde n’abayita mu kiwubaalo. Guno omulimu 
munene nnyo tetusobola kugukola ffekka naye tu-
suubira nti ggye bujja mu maaso tujja kufuna abat-
wegattako 

 

 Mu buweereza bwaffe tuli ba muzzang’anda, te-
tusosola mu ddiini oba mawanga. Buli muntu akkiriri-
za mu Bwakabaka bwa Buganda ayanirizibwa 
n’emikono ebiri. 

 

 Tukola kaweefube n’amaduuka amanene okutuwa 
emmere enkalu (food bank) okuyamba abo ababa 
bagyetaaze. We twogerera nga twatandika okugaba 
emmere eno mu Bbendobendo lya South West Eng-
land era twebaza nnyo abaatukwata ku mukono 
okututuusa ku gamu ku maduuka agatuwa obuyam-
bi buno. 

 

Tusaba buli eyandiyagadde okutwegattako okulaba nga 
tuyamba abantu ba Ssaabasajja abayita mu buzibu 
n’okusoomoozebwa otutuukirire oba obuuze omu ku Ba-
kungu oba Abaami ba Kabaka bajja kukututuusaako. 
 
Ssaabasajja Kabaka Awangaale 
 
May Kavule  
Omukungu w’Embeera z’Abantu (Welfare) 
 

Ne 
 

Rickets Namutebi  
Omumyuka w’Omukungu w’Embeera z’Abantu (Welfare) 

Obubaka okuva mu Kitongole ky’Abakyala n’Abaana 

Buganda and Friends Women's Association kye kibiina 

ekikuaniramu abakyala banna Uganda ne mikwaano 
gya Buganda abawangalira mu UK ne Ireland. 
 
Ekibiina kino kitambuzibwa olukiiko (Committee) lw’O-
mukungu w'Abakyaala n’Abaana mu woofiisi y'Omubaka 
wa Ssaabasajja mu UK ne Ireland. 
 
Ekibiina kino kikulemberwa Mukungu Primrose Kalungi 
nga amyukibwa Mukungu Alice Mwanje.  Omuwandiisi 
w’olukiiko ye Mwaami wa Kabaka Edith Namugga 
Kaggwa ate omuwanika ye Mukyaala Harriet Kasule. 
 
Abakyaala bakiikirirwa okuva mu bibiina eby’enjawulo 
(communities)vmu London, Birmingham, Manchester, 
Reading, Sheffield, Scotland n’amasinzizo g’Abakristaayo, 
Abakatuliki, Aba Seventh Day Adventist, Abalokole 
n’Abasiramu. 
 
Ekigendererwa ky'ekibiina kino kwe kukunga, okuleetawo 
obumu n'okwekulaakulanya mu bazaana ba Ssaabasajja 
ne mikwano gya Buganda abawangaalira mu UK ne Ire-
land. Kino kituukidwaako olw’enkolagana ennungi eriwo 
mu bakyaala okuva mu bibiina bino eby’eby’enjawulo
(communities).  Eky’okulabirako, buli mwaka mu mweezi 

gwa Mugulansigo (March), abakyaala bonna okuva mu 
mu bibiina bino eby’enjawulo(Communities) tukolera 
wamu ne tutegeka Olunaku lw’Abakyala Olw’Ensi Yonna 
(International Women's Day).  Kino kyongedde enkolaga-
na n'okumanyagana mu bakyaala. 
 
Tutegeka emisomo egy’enjawulo egikwaata ku by'obula-
mu abakyaala mwe bakubirizibwa okwekebeza endwadde 
zi namutta.  Mu ngeri eno, abakyaala bangi bayambiddwa 
okumanya embeera z'obulamu bwaabwe era n'okufuna 
obujjanjabi obuba bwetaagisa. 
 
Tufuba nnyo n'okulaba nti obusambattuko mu maka g'a-
bantu ba Ssaabasajja nabwo bukendeera nga tuteekawo 
emisomo egy’enjawulo nga tweyambisa emikutu gi mu-
gatta bantu. 
 

Tusuubira nti gye bujja tujja kubunyisa enkuaana 
z'abakyaala mu bitundu bya UK ebyenjawulo. 
 
Ssaabasajja Kabaka Awangaale. 
 
Primrose Kalungi 
Omukungu w'Abakyala mu woofiisi y'Omubaka  
wa Ssaabasajja mu UK ne Ireland 

Obubaka okuva mu Gwanika 

Tubalamusa nnyo abantu ba Ssaabasajja mwenna. 
Tubeebaza okwagala Obuganda n’okubukuuma. 
 
Tubebaza obuwagizi obwa buli ngere mu kutambuza 
emirimu Kabaka gyatutuma.   Obwakaba bukola emi-
rimu mingi ddala. Eby’okulabirako; okujanjaba abal-
wadde, okugaba eddagala n’okusasula abakozi mu 
malwaliiro; n’okuwerera abayizi mu mamasomero 
aga bulijjo n’ag’ebyemikono n’okubawa ebikozeseb-
wa; okulongoosa nokulabirira embiri mu Buganda; 
kusima nayikondo mu bitundu ebyenjawulo mu Bu-
ganda okusobozesa abantu ba Ssaabasajja okufuna 
amazzi amalungi n’ebira bingi. 

Wadde ebyo biri bwe bityo, nga abawanika tulina 
okusoomozebwa kungi ddala.  Obusobozi obukola 
ebyo bulina kuva muffe abantu ba Ssaabasajja. Obu-
tafanana ko na gavumenti eyawakati, Obwakabaka 
bwa Buganda tebusolooza misolo.  N’olwensonga 
eyo okusobola okutambuza emirimu gya Buganda 
twetaaga okuwagira enteekateeka abakulembeze 

zebaba bataddewo okukuannya ensibi ezitambuza 
emirimu egyo. 
 
Ebimu kwebyo kwekuwagira oluwalo, okugula Satif-
ikeeti za Buganda n’okugaba okutegeke (periodic 
donations).   

No. Emirimu Egyakolebwa Omuwendo 

1 Okukola ku mulimu gw’okuzzaawo Amasiro e Kasubi 208,978,171/= 

2 Okuwagira ensiisira z’ebyobulamu n’okulwanyisa obulwadde bwa Mukenenya 131,534,824/= 

3 Kabaka Education Fund (KEF) 98,000,000/= 

4 Enteekateeka ya Mwanyi Terimba 202,000,000/= 

5 Okusima enzizi mu Buganda 68,240,262/= 

6 Okuwagira okuzimba Amalwaliro g’Obwakabaka 3 ery’e Ssingo, Buddu n’e Kyaggwe 257,464,249/= 

7 Enteekateeka ya Luwalo lwaffe 72,633,100/= 

8 Okukola emirimu ku Magombolola (Akasiimo eri Abaami ab’Amagombolola – Commission 10%) 
154,671,980/= 

9 Okukola emirimu mu masaza (Akasiimo eri Abaami b’Amasaza – Commission 3%); 41,761,435/= 

10 Okusembeza abaleeta oluwalo (emmere n’amazzi) 121,200,500/= 

11 Okukubisa satifikeeti ebbaasa omusabikibwa certificates, fuleemu 207,293,278/= 

Bwoba oyagala okumanya ebisingawo ku Mbalirira 
y’Obwakabaka tukirira Omubaka wa Ssaabasajja mu 
UK ne Ireland oba Omukungu yenna ku lukiiko lwe. 
 

Okuwagira Emirimu gy’Obwakabaka bwa Buganda 
Osobola okuwagira emirimu egikolebwa mu Bwaka-
baka ng’oyita ku mutimbagano gw’Essaza 
www.bugandauk.com oba okusasula mu banka 
akawunti y’Essaza eno wammanga: 
 

A/C Name: BugandaUK 
Sort Code: 30-99-50 
A/C Name:33620562 
Osabibwa okukozesa  errinya lyo nga reference 
 

Twongera okubeebaza olw’obuwagizi bwamwe.  
 

Ssaabasajja Kabaka Awangaale 
 
 
Martin Kalemba 
Omukungu Akulira Eggwanika ku Lukiiko Lw'Omu-
baka mu UK ne Ireland 
 

Ne 
 

Robert Ssebaggala 
Omukungu Amyuka Akulira Eggwanika ku Lukiiko 
Lw'Omubaka mu UK ne Ireland 

Bino wammanga bisimbuddwa mu Mbalirira (Budget) y’Obwakabaka  ey’omwaka 2024 -2025 
 

Omweso Ogulaga Entebya y’Ensimbi Ezaava mu Luwalo Lwaffe Omwaka 2023 

http://www.bugandauk.com

Manya Omubaka w’Ekika kyo mu Bungereza ne Ireland 

Olukiiko lw’Ababaka b’Ababaka b’Abataka  mu Bungereza ne Ireland 

obutaka obutaka www.obutaka.com 

Olukiiko Iw’Ababaka b’Abataka mu

 2017 n’ebigender-
erwa bino: 
1. 

ru wa Uganda. 
2. Okuwandiisanga Abaganda aba-

wangaalira ebweru wa Uganda 
mu bika byabwe. 

3.Okumanyagana. 
4.Okuyigiriza n’okukuuma obu-

wangwa n’Ennono z’Abaganda mu 
baana baffe. 

5.

 
6.

 
7.  Okuyigiriza abantu obuvo 

bwabwe. 
8. Okwekulaakulanya ng’abantu 

ssekinnoomu, mu bika n’Obuganda 
okutwalira awamu 

9.OkukulaakuIanya ebiggwa 
n’oIuvannyuma 

 
Twebaza nnyo Ababaka b’Abataka 
abakoze obutaweera okulaba nti 
olukiiko luno lwenyigira mu buli 
kaweefube okusobola okutuukiriza 
ebigendererwa ebyo waggulu. Era 
tusaba abazzukulu ba Bajjajja 
mmwenna okuwagira Ababaka b’Ebi-
ka byammwe buli lwe babatuukirira 
okubawa obubaka obuva mu Ba-
jjajjaffe Abakulu b’Obusolya.  
 
Ng’Ababaka b’Abataka omulimu 
gwaffe omukulu kwe kulaba nga 
tuyambako Bajjajjaffe okunyweza 
emiziziko gy’Ennono n’Obuwangwa 
bwaffe mu bazzukulu baabwe be 
tukunga. Obuvunaanyizibwa buno 
tubutuukiriza mu bino wammanga: 
 Okuyigiriza ensibuko zaffe n’okuyi-

ga okutambula ng’Omuganda. 
 Okutumbula obwa sseruganda 

oba “Munnomukabi”. 

 Okubuulirira, okuyigiriza n’oku-
tuula mu nsonga (obwa ssenga 
n’obwa kojja). 

 Okukubiriza buli muzzukulu oku-
manya ani atuuma abaana amann-
ya. 

 Abaana baffe okubasisinkanya 
bannaabwe n’okulaba nti abaana 
ab’’ekika ekimu tebawasaդդana.  

 
Olwaleero ebika 26 bye birina Ababa-
ka baabyo wano mu Bungereza ne 
Republic ya Ireland. N’olw’ekyo 
wakyaliwo okusoomoozebwa ku Bika 
ebitannafuna Babaka baabyo wano, 
era tusaba Bajjajja Abakulu b’O-
busolya okutulondera Ababaka b’ebi-
ka ebyo, bannaffe baleme kusigala 
mabega. Mu ngeri y’emu, bw’oba 
omanyi nti, ekika kyo kye kimu ku bi-
tannafuna mubaka, tuukirira 
Omukubiriza w’olukiiko - Omukungu 
Lawrence Muyimba ku 07949 407 931.   

Ekika Omubaka w'Omutaka Esimu 

Butiko Daudi Mugwanya +44(0)7793 145 889 

Ffumbe Jasper Ntege Settenda +44(0)7960 726 174 

Kkobe Haji Badru Sebatindira Male +44(0)7914 393 594 

Lugave Vincent B Mukiibi +44(0)7956 543 126 

Lugave Solomon Mulwanyammuli (Mumyuka) +44(0) 7525 475883 

Mmamba Gabunga Lydia Namutebi +44(0)7939 743 582 

Mmamba Kakoboza Godfrey Kizito Sekisonge +44(0)7710 896 685 

Mpologoma Margaret D Ntale +44(0)7881 587 188 

Mbogo Ssaalongo Geoffrey Kibuuka +44(0)7946 739 670 

Musu Richard Nkalubo +44(0) 7958 775132 

Nakinsige Rogers Kyeyune +44(0)7944 147 007 

Ndiga William Sekubunga +44(0)7958 289 466 

Ndiisa Deo Zziwa +44(0) 7485 516528 

Ngabi Richard Lubega +44(0)7985 369 279 

Ngeye Muhamad Kibirige +44(0)7525 012 203 

Ngo Harrison Dick Kavuma +44(0)7508 968 083 

Ngo Edgar Kavuma (Mumyuka) +44(0)7950 713 067 

Njaza Edith Wassonko Nabulo +44(0)7301 570952 

Njovu Daudi Sserukeera +44(0)7985 369 279 

Nkerebwe Fred Ssemugera +44(0)7956 455 133 

Nkima Daudi Segawa Mukasa +44(0) 7940 512 008 

Nnyange Bosco Nnyombi +44(0)7454 318 062 

Nnyange Frederick Sennyange (Mumyuka) +44(0)7901 752 789 

Nseenene George William Kalanzi +44(0)7957 440 507 

Nvuma Stephen Muteekaanya +44(0)7985 647 842 

ηηaali Richard Serumanyo Mulinda +44(0)7462 291 892 

ηηoonge Lawrence Muyimba +44(0)7949 407 931 

Olulyo Olulangira Omumbejja Evlyn Nassiwa +44(0)7816 458 597 

Olulyo Olulangira George William Jjuko Mawanda (Mumyuka) +44(0) 7412 318119 

Omutima Omuyanja Colin Luswata +44 (0)7756 648 928 

Olukiiko Oluteesiteesi 

Erinnya Essaza Erinnya Essaza 

Oweek. Ssaalongo G Kibuuka UK & Ireland Oweek. Sam Ssekajjugo Rhineland 

Muk. Robert Mukiibi UK & Ireland Muk. Linda Sekayita Rhineland 

Muk. Enock Kiyaga UK & Ireland Mw. Frank Kyambadde  Rhineland 

Muk. Godfrey Sekisonge UK & Ireland Mw. Nelson Kawalya Rhineland 

Muk. Janet Nabatta Mukiibi UK & Ireland Mw. Nelson Serwadda  Rhineland 

Muk Joanne Kitandwe UK & Ireland Mw. Ronald Mutebi Afroberliner Rhineland 

Muk. Alice Mwanje UK & Ireland Mw. Samuel Muwonge Rhineland 

Muk. Baker Kiyingi UK & Ireland Muk. Angel Seba  Rhineland 

Muk. Deo Zziwa UK & Ireland Muk. David  Kalule  Kibirige Rhineland 

Muk. Elizabeth Namutembi UK & Ireland Muk. Godfrey Muwanguzi Rhineland 

Muk. Frederick A Mukungu UK & Ireland Muk. Grace Birungi  Rhineland 

Muk. G W Kalanzi UK & Ireland Muk. Hajjat Sarah Kasozi Rhineland 

Muk. Hajat May Kavulu UK & Ireland Muk. Hamzah Kimuli  Rhineland 

Muk. Marion Mutumba UK & Ireland Muk. Jude Kasangaki  Rhineland 

Muk. Martin Kalemba UK & Ireland Muk. Julie Heartbeat Ssekajjugo  Rhineland 

Muk. Primrose Kalungi UK & Ireland Muk. Margret Vorstenbosch Rhineland 

Muk. Robert Ssebaggala UK & Ireland Muk. Moses Sendi Njawuzi Rhineland 

Muky. Dorothy Mukasa UK & Ireland Muk. Patrick Mugenyi Katumba Rhineland 

Mw. Daniel S Kazibwe UK & Ireland Muk. Sarah Umutoni Rhineland 

Mw. Saul Serwadda UK & Ireland Muk. Sharon Namale Rhineland 

  Pastor Kato David Kasule Rhinelands 

Olukiiki lw'e Bbendobendo lya East London, Essex ne Anglia   

Olukiiki lw'e Bbendobendo lya South & West England Oweek. Nelson Mugenyi Scandinavia 

Olukiiki lw'e Bbendobendo lya North London & South Counties Muk. William Baker Kabugo  Scandinavia 

  Muk. Hanington Muweesi  Scandinavia 

  Muk. Joyce Kasolo Scandinavia 

  Muky. Leah Mutaawe Scandinavia 

  Mw. Joseph Mbaziira  Scandinavia 

